
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈԿՏԵՄԲԵՐԻ 25-Ի N 1358-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի հոկտեմբերի 25-ի «Հարկ վճարողների հաշվետվությունները ներկայացնող ֆիզիկական անձանց նույնականացման քարտերի հաշվառման մասին» N 1358-Ն որոշման (այսուհետ՝ որոշում) մեջ կատարել հետևյալ փոփոխությունները.

1) որոշման 1-ին կետում «մինչև 2012 թվականի նոյեմբերի 30-ը ներառյալ» բառերը փոխարինել «2012 թվականի ընթացքում» բառերով,

2) որոշման 3-րդ կետի 1-ին ենթակետում «մինչև 2012 թվականի նոյեմբերի 30‑ը» բառերը փոխարինել «2012 թվականի ընթացքում» բառերով:

2. 2012 թվականի դեկտեմբեր ամսվա ընթացքում Հայաստանի Հանրապետության կառավարությանն առընթեր պետական եկամուտների կոմիտեի համակարգում գրանցվելու նպատակով դիմած քաղաքացիների էլեկտրոնային ստորագրությունների սպասարկման ծախսերի սուբսիդավորման նպատակով Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացնել 24,216.0 հազ. դրամ:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ աշխատանքի և սոցիալական հարցերի նախարար   Արտեմ Ասատրյան

Տեղեկանք-հիմնավորում
«Հայաստանի Հանրապետության կառավարության 2012 թվականի հոկտեմբերի 25-ի N 1358-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 

1. Իրավական ակտի անհրաժեշտությունը

Ներկայացվող նախագծի նպատակն է՝ աջակցել տնտեսվարող սուբյեկտներին և համապատասխան անձանց՝ սկսած 2013 թվականի հունվարի 1-ից անձնավորված հաշվարկը (գրանցման հայտը) էլեկտրոնային եղանակով ներկայացնելու գործընթացում:

1.1. Ընթացիկ իրավիճակը և խնդիրները

ՀՀ կառավարության 2012 թվականի սեպտեմբերի 13-ի N 1202-Ա որոշման 5-րդ կետի համաձայն՝ մինչև 2012 թվականի նոյեմբերի 30-ը նույնականացման քարտեր (էլեկտրոնային ստորագրություններ) և ՀՀ կառավարությանն առընթեր պետական եկամուտների կոմիտեից օգտվողի անուն ու գաղտնաբառ ստանալու դեպքում հաշվետվությունները ներկայացնող ֆիզիկական անձի էլեկտրոնային ստորագրու​թյունների սպասարկման վարձավճարը 2013 թվականի համար վճարվում է Հայաստանի Հանրապետության պետական բյուջեի միջոցներից:

Ըստ այդմ, ՀՀ կառավարության 2012 թվականի հոկտեմբերի 25-ի N 1358-Ն որոշմամբ, Հայաստանի Հանրապետությունում եկամտային հարկի և պարտադիր կուտակային վճարի անձնավորված հաշվառման համակարգի ներդրման շրջանակներում նույնականացման քարտերի միջոցով էլեկտրոնային ստորագրությունների տրամադրման հետ կապված ծախսերը փոխհատուցելու և բիզնես համայնքին աջակցելու նպատակով, սահմանվել են ծախսերը փոխհատուցելու պայմաններն ու կարգը (իրականացվում է սուբսիդիայի տրամադրման մասին պայմանագրի հիման վրա): 

Առ 01.01.2013թ. ՀՀ ոստիկանության անձնագրերի և վիզաների վարչությունը ստացել է նույնականացման քարտ ստանալու շուրջ 52000 դիմում (նույնականացման քարտ են ստացել շուրջ 27000 անձ), իսկ ՀՀ ԿԱ ՊԵԿ-ի հետ հաշվետվություններն էլեկտրոնային եղանակով ներկայացնելու համար պայմանագիր է կնքել (մուտքի անուն և գաղտնաբառ է ստացել) շուրջ 12100 անձ:

Մինչև նոյեմբերի 30-ը ՀՀ ոստիկանության անձնագրերի և վիզաների վարչությունը ստացել է նույնականացման քարտ ստանալու շուրջ 39000 դիմում, իսկ ՀՀ ԿԱ ՊԵԿ-ի հետ հաշվետվություններն էլեկտրոնային եղանակով ներկայացնելու համար պայմանագիր կնքելու (մուտքի անուն և գաղտնաբառ ստանալու) համար դիմել է շուրջ 3400 անձ:

Մինչև նոյեմբերի 30-ը քարտ ստանալու համար դիմած և մինչև դեկտեմբերի 30-ը նույնականացման քարտ ստացած անձանց թվաքանակի վերաբերյալ տվյալների համադրությունը ցույց է տալիս, որ քաղաքացին ոչ միշտ է կարողանում նույնականացման քարտը ստանալ 15-օրյա ժամկետում: Ընդ որում, այն պայմանավորված է թե արձանագրված կուտակումներով, թե տեխնիկական խնդիրներով (հատկապես գործընթացի սկզբում):

Հաշվի առնելով այն հանգամանքը, որ կազմակերպությունների մեծամասնությունը ՀՀ ԿԱ ՊԵԿ-ի հետ հաշվետվություններն էլեկտրոնային եղանակով ներկայացնելու համար պայմանագիր է կնքել (մուտքի անուն և գաղտնաբառ է ստացել) դեկտեմբեր ամսին (շուրջ 8000), առաջարկվում է երկարաձգել համապատասխան աջակցությունից օգտվելու իրավունք տվող ժամկետները:

1.2. Առկա խնդիրներին առաջադրվող լուծումները

Հաշվի առնելով վերոգրյալը՝ առաջարկվում է փոփոխություններ կատարել ՀՀ կառավարության 2012 թվականի հոկտեմբերի 25-ի N 1358-Ն որոշման մեջ:

2. Նախագծի կարգավորման առարկան

Ներկայացվող նախագծով առաջարկվում է սահմանել, որ սուբսիդավորվում են այն քաղաքացիների ստորագրությունների վարձավճարը, որոնք 2012 թվականի ընթացքում (մինչև տարեվերջ) դիմել են Հայաստանի Հանրապետության կառավարությանն առընթեր պետական եկամուտների կոմիտեի համակարգում գրանցվելու նպատակով:
Միաժամանակ, նախատեսվում է ՀՀ կառավարության պահուստային ֆոնդից հատկացնել 24,216.0 հազ. դրամ՝ 2012 թվականի դեկտեմբեր ամսվա ընթացքում Հայաստանի Հանրապետության կառավարությանն առընթեր պետական եկամուտների կոմիտեի համակարգում գրանցվելու նպատակով դիմած քաղաքացիների էլեկտրոնային ստորագրությունների սպասարկման ծախսերի սուբսիդավորման նպատակով:

3. Ակնկալվող արդյունքը

Նախագիծն ընդունվելու դեպքում կապահովվի բիզնես համայնքին աջակցության տրամադրումը նախատեսված ծավալներով:

ՏԵՂԵԿԱՆՔ
«Հայաստանի Հանրապետության կառավարության 2012 թվականի հոկտեմբերի 25-ի N 1358-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2012 թվականի հոկտեմբերի 25-ի N 1358-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծն ընդունվելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ
«Հայաստանի Հանրապետության կառավարության 2012 թվականի հոկտեմբերի 25-ի N 1358-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերի ընդունման անհրաժեշտության բացակայության մասին
«Հայաստանի Հանրապետության կառավարության 2012 թվականի հոկտեմբերի 25-ի N 1358-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերի ընդունման անհրաժեշտության չկա:
ՏԵՂԵԿԱՆՔ 

«Հայաստանի Հանրապետության կառավարության 2012 թվականի հոկտեմբերի 25-ի N 1358-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացու-թյուն
	Կատարված փոփոխությունները

	ՀՀ ԿԱ ՊԵԿ

14.12.2012թ. 

01/3-3/13488-12
	«Հայաստանի Հանրապետության կառավարության 2012 թվականի հոկտեմբերի 25-ի N 1358-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն:
	

	ՀՀ ֆինանսների նախարարություն
21.12.2012թ. թիվ 
1/6.2-5/16898-12
	Ս.թ. դեկտեմբերի 12-ի Ձեր թիվ ԱԱ/ՍՍ-1/8921-12 գրությամբ ներկայացված` «Հայաս​տանի Հանրապետության կառավարության 2012 թվականի հոկտեմբերի 25-ի թիվ 1358-Ն որոշման մեջ փոփոխություններ կատարելու մասին» Հայաստանի Հանրապետության կառա​վա​րության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:
	

	ՀՀ արդարադատության նախարարություն

25.01.2012թ. թիվ 01/360-13

	1.Հայաստանի Հանրապետության կառավարության որոշման նախագիծը /այսուհետ` նախագիծ/ համապատասխանում է Հայաստանի Հանրապետության Սահմանադրությանը:

2. Նախագիծը  համապատասխանում  է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

3. Նախագծում իրավական այլ ակտի նորմերի անհարկի կրկնություններ առկա չեն: 

4. Նախագծում անհրաժեշտ բոլոր հարցերը կարգավորված են: 

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները  պահպանված են: 

7. Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության հետ:

8. Նախագիծն անհրաժեշտ է համապատասխանեցնել սույն եզրակացության 7-րդ կետին:
	Ընդունվել է ի գիտություն:
	ՀՀ ֆինանսների նախարարության կարծիքը կցվում է:








